
				Cette page a été validée par deux contributeurs. 

¶ Comm’elles iay creu leurs amys loyaux

Leſquelz iaimoys comme le propre mien,

Participant en leur plaiſir et bien 

Comme ie veulx auoir part en leurs maulx. 
¶ Si iay eu part en leur felicite 

Ou ſi bien fut noſtre vnion gardee

Seroit donc bien maintenant retardee 

Ceſte vnion pour leur neceſſité ?
¶ Non, mais courir veulx auſſi vyſte qu’elles 

A leur malheur, ſans iamais departir

Iuſques a ce que lame pour partir 

Aura repris ſes aelles immortelles. 
¶ Peine, torment, voire dix mille mortz

Ne me feront peur de men tenir pres,

Si mort les prend, pourroys ie viure apres

Sentant mourir les deux partz de mon corps ?
¶ Si iauoye mal, et les deux euſſent bien

Il ſuffiroit pour me reconforter,

